
Hãhãkarre  Daṛan  Ar  Gel
Hukum
Isrạyel hoponko do Arabiạ disom reaḱ hãhãkarteko boloyena. Jom
nũiaḱ  cabayentakoteko  awaṭapayena,  ar  Mose  upạrte  karać
kurućkate Misor disom reaḱ jel celaṅko hirohiat́a. Mose do dhiri
cạṭạni  ṭhen  gate  dalket́te  daḱ  bhulkạu  tot́ena;  ar  jomaḱ
lạgit́ do Probhu coṭ khon mannae ńũrat́koa; ona do din hiloḱ
setaḱre rataṅ leka goṭa ṭạnḍi otre menaḱa, ar siń candoe
rakaṕ jokheć galaoḱa.

Misor disom khon oḍoḱkate tesar cando Isrạyel hoponko do Sinại
buru pheḍreko ḍerayena, Onkate 3 mãhã khonge doloṕ doloṕ rimilte
goṭa buru ḍabaoket́te, ar sakwa reaḱ saḍe leka ańjomena. Khange
Probhu  burureye  ãṛgoyente,  burutet́  daldalaoena,  ar  hoṛko  do
bạṛićgeko  thartharaoena.  Khange  Probhu  onko  joto  hoṛ
galmaraoat́koteye  metat́koa:-

Ińge Probhu amren Isor, Misor disom khon golam oṛaḱ khon oneń
oḍok ạguket́me:-

Iń samaṅre eṭaḱ Isorko aloko tahẽntam ma.1.
Goṛhon muṭhạn se jãhãn ḍhob alom benaojoṅa; baṅ do coṭ2.
sermarenko reaḱ, baṅ do latar ot renko reaḱ, baṅ do o t
latar  daḱrenko  reaḱ.  Onako  do  alom  ḍoboḱaḱa  ar  alom
sewawaḱa; ente in Probhu amren Isor do ạḍi ãṭ Isorge,
apatko reaḱ ghạṭ hoponko ṭhen pe pon piṛhi dhạbić oneń
pańja halayet́teko, onko kurudạńko do; menkhan dulạṛińko
ar ińaḱ hukumko dohoeko do hajar piṛhi dhạbić iń dayawako
kan.
Probhu  amren  Isor  reaḱ  ńutum  ạuṛi  pạthạuṛi  do  alom3.
ńumtaea;  ente  Probhu  aćaḱ  ńutum  ạuṛi  pạthạuṛiye
ńumtae hoṛ do bae bindosea.
Jirạuḱ  mãhã  disạime,  jemon  onam  sonot;  turui  mãhãm4.
khaṭaoḱa ar amaḱko jotom kạmia; menkhan eae mãhã hiloḱ
do Probhu amren Isor ńutumte mit́ṭeć jirạuḱ din; unre

okaṭaḱ hõ alom kạmia, baṅ do gutitam, baṅ do kạmṛĩtam,
baṅ do mĩhũ meromtam, baṅ do amaḱ phaṭok duạr bhitri
seć tahen am ṭhen bidisiạić. Ente turui mãhãre Probhu do
ot serma jalapuri ar onakore joto menaḱe benaolaḱa, ar eae
mãhã  hiloḱre  doe  jirạuena;  ona  iạte  Probhu  jirạuḱ
mãhãe bhorat́ are sonotkat́a.
Eṅgam ạpum ganaokinme, jemon Probhu amre Isore emam disomre5.
amaḱ ḍinkoge ḍher hoyoḱtam.
Alom khũna.6.
Alom laṭghaṭa.7.
Alom kombṛoea.8.
Am pheḍren hoṛ reaṅ eṛe goha alom ema.9.
Am pheḍren hoṛ reaḱ oṛaḱ duạr alom laloca; am pheḍren10.
hoṛren maejiu, se kạmṛĩ, se ḍaṅgra, se am pheḍren hoṛ
reaḱ jãhãnaḱge alom laloca. (Exod.16-20)

Onakate Mose do Isor reaḱ hukumte sewa dewa reaḱe ạn ạriket́a.
Aron doe maraṅ naekekedea, ar uni tayom uniren maraṅ hopon maraṅ
naeke giriye ńama, ar onka leka piṛhi cetan piṛhi uni bõsren
maraṅ hoponko ńam idia. Aronren dosra hoponko doko naekeyena, ar
Leviren dosra bõsko do naekekoren saṕdaṕkoko hoyena. Maraṅ okoć
mit́ṭeć  tạmbuko  beret́ket́a,  ona  reaḱ  bar  hạṭiń  tahẽkana,
metaḱme sonotaḱ ar sonot utạraḱ. Sonot utạraḱre do leg-sundukko
metaḱ sonate ạńuaḱ mit́ṭeć sunduk tahẽkana, ar mit́ṭeć manna
ṭukuć. Ona sonot utạraḱre do eken maraṅ naekeye bolo daṛeaḱa,
ar uni hõ serma serma eken mit́ dhao. Sonotaḱ do naekeko lạgit́
tahẽkana. Tạmbu beṛhaete do mit́ṭeć bakher raca tahẽkana. Ona do
mõṛẽ hoṛko lạgit́, Hapta reaḱ eae mãhã hiloḱtet́ do jirạuḱ
lạgit́.


